
(m/m) vir hooiprodukte
Woordomskrywing

1.
In hierdie standaarde en vereistes, tensy uit die samehang anders blyk, het enige woord of uitdrukking waaraan in die Wet geheg is, daardie betekenis en bete​ken  --

"ander soorte hooi", met betrekking tot hooiprodukte, hooi gemaak van ander soorte gras of gewasse uitgesonderd onkruide as waaruit die besending veronderstel is om te bestaan;

"beenmeel" gemaalde, gesteriliseerde, gedroogde bene;

"besending"

(a)
met betrekking tot voerprodukte, 'n hoeveelheid voerprodukte van dieselfde graad wat op 'n bepaalde tydstip afgelewer word onder dekking van dieselfde vragbrief, afleweringsbrief, of ontvangsbewys, of van dieselfde losmaathouer of wat uit dieselfde buis van 'n graansuier in 'n skeepsruim gelaai word of;

(b)
in die geval waar 'n hoeveelheid in paragraaf (a) bedoel ingedele is in verskillende tipes elke hoeveelheid van elk van die verskillede tipes;'
"bloedmeel" gemaalde, gesteriliseerde, gedroogde bloed;

"chemiese residu's" residu's van landboumiddels wat ingevolge die Wet op Misstowwe, Veevoedsel, Landboumiddels en Veemiddels, 1947 (Wet No. 36 van 1947), toelaat​baar is vir die behandeling van peste en siektes en wat nie die voorgeskrewe mak​simum residuperk oorskry nie;

"die Wet" die Wet op Landbouprodukstandaarde, 1990 (Wet No. 119 van 1990);

"gevaar" 'n biologiese, chemiese of fisiese agens in, of toestand van, voerprodukte met die potensiaal om 'n nadelige uitwerking op diere se gesondheid te veroorsaak van 'n persoon wat werk met die voerprodukte, die teikendiere of die verbruiker;
"graansorghum" die saad van alle graansorghums, uitgesonderd besemsorghum, hooi​sorghum en soetrietsorghum;

"graansorghummeel" 'n vol graansorghumproduk wat kiem- en semelgedeeltes insluit, verkry deur die maal van graansorghum;

"gras" plante wat aan die Gramineae familie behoort;

"handsif" 'n vierkantige sif met binneafmetings van 300 mm tot 310 mm in lengte, 300 mm tot 310 mm in wydte en minstens 76 mm in diepte, en waarvan die sye van hout en die boom van poliëster- of draadmaas wat egalig styf gespan en nie oormatig slap hang nie, gemaak is;

"hooiproduk" 'n produk verkry deur die sny en droogmaak van bogrondse plantegroei van graan-, gras-, of peulgewasse wat met of sonder koppe, are of peule mag wees en wat vir die voer van vee gebruik word;

"houer", 'n losmaathouer of 'n sak in die geval van gemaalde produkte en 'n baal in die geval van hooi;

"insekte" lewende kalanders of enige ander lewende insekte wat skadelik is vir opge​bergde voerprodukte ongeag die stadium van ontwikkeling van die insekte;

"karkasmeel" 'n mengsel van vleis- en beenmeel;

"koringvoersemels" die neweproduk wat met die maal van koring verkry is en wat hoofsaaklik bestaan uit die growwe testa van koringkorrels ongeag of dit 'n klein hoeveelheid gemaalde rog bevat;

"koringvoerfynsemels" die neweproduk wat met die maal va koring verkry is, en hoof​saaklik bestaan uit die fyner testa van koringkorrels waaraan dikwels 'n klein hoeveelheid meel asook gedeeltes van koringkorrels vassit, ongeag of dit 'n hoeveelheid gemaalde rog bevat;

"'n losmaathouer" 'n graantrok of enige vervoermiddel of houer wat gebruik word om produkte in te vervoer of te berg;

"lusern" daardie gedeelte van die plant Medicago sativa en verwante spesies wat ge​woonlik vir hooi afgesny word;

"maal" die proses waarvolgens 'n voerproduk skoongemaak en tot 'n fyner produk verwerk word deur 'n proses van maal, breek, vergruis, sny of kap;

"massasteker" 'n dubbel buissteker met veelvoudige openings aan een kant van beide buise;

"meel" die produk verkry deur 'n maalproses;

"naspeurbaarheid" die vermoë om voerprodukte of enige bestanddeel wat tot die voerprodukte toegevoeg of aangewend is, na te speur in alle stadiums van produksie, prosessering, verpakking en verspreiding;

"oliesaadkoekmeel" 'n produk verkry nadat die olie uit sade gepers is wat olie bevat soos katoensaad, grondbone, sonneblomsaad, sojabone, lynsaad, sojasaad  of enige ander oliebevattende sade, (uitgesonder mielies) en wat daarna tot 'n fyner vorm gemaal is;

"oliesademeel" 'n produk verkry deur die maal van sojabone, grondbone, sonneblom​saad, katoensaad, lynsaad of enige ander oliebevattende sade (uitgesonderd mielies) wat gemaal word voordat die olie uitgepers is;

"onkruide" wilde opslagplante, uitgesonderd gras;

"persent", met betrekking tot die proteïeninhoud van lusernmeel, die persentasie volgens massa op 'n negentig persent droë basis;

"proteïen" ru-proteïen;

"ryssemels" die neweproduk wat verkry word wanneer gedopte rys gepoleer word en sluit gebreekte rys in;

"sak" 'n sak gemaak van jute, phormium of ander geskikte materiaal;

"semels" ook koringvoersemels, koringfynvoersemels, ryssemels en mieliesemels;

"sif" die proses waarby die growwer gedeeltes van meel of gruis van die fyner gedeeltes geskei word;

"skadelike plante" enige plante of gedeeltes van plante wat skadelik vir lewende hawe mag wees sos Crotalaria spp., Datura spp., kasteroliesaad (Ricinus spp), tulpe en soort​gelyke plante;

"Uitvoerende Beampte" die beampte kragtens artikel 2(1) aangewys uit die Wet op Landboustandaarde, 1990 (Wet No. 119 van 1990);

"vesel" ruvesel;

"vleismeel" gemaalde, gesteriliseerde, droë vleis;

"voerprodukte" --

(a)
'n stof of stowwe wat hoofsaaklik bestaan uit graansoorte (uitgesonderd mielies), hooisoorte en neweprodukte van geslagte diere --

(i)
wat tot 'n fyner of verskillende vorm verwerk is deur 'n proses van skoonmaak, fynmaak, breek, tot gruis maak, sny, kap, steriliseer of pers;

(ii)
waarby 'n sekere stof of stowwe gevoeg mag wees;  of

(iii)
waarvan 'n sekere stof of stowwe verwyder mag wees;

(b)
mengsels van twee of meer produkte genoem onder (a) wat onder andere 'n mielieproduk insluit;  en

(c)
hooi wat nie gemaal, gekerf of gekap is nie;

"voerprodukteveiligheid" versekering dat 'n voerproduk nie skade aan die ver​bruik sal aanrig wanneer dit volgens bedoelde gebruik daarvan voorberei en geëet word nie;

"vreemde voorwerpe", met betrekking tot --

(a)
alle voerprodukte, sand, gruis, klippies of grond, stukkies draad, hout en onkruide;  en

(b)
voerprodukte wat van graansoorte afkomstig is, die voorwerpe gemeld in (a) asook enige ander deel van die betrokke plant asook enige ander plant​materiaal behalwe die voerproduk of produkte wat 'n integrale deel van die voerproduk of mengsel is uitgesonderd 'n goedgekeurde bindmiddel;

"1,25 mm-handsif" 'n handsif met 'n boom van poliëster-gaas of metaalgaas met openinge van 1,25 mm by 1,25 mm en draaddikte van 0,40 mm;

"1,4 mm-handsif" 'n handsif met 'n boom van poliëster-gaas of metaalgaas met openinge van 1,4 mm by 1,4 mm en draaddikte van 0,45 mm;

"2 mm-handsif" 'n handsif met 'n boom van poliëster-gaas of metaalgaas met openinge van 2,0 mm by 2,0 mm en draaddikte van 0,50 mm;

"6,35 mm-rondegatsif" 'n sif met ronde gate wat 6,35 mm in deursnee is.

Bestek

2.
Hierdie standaarde en vereistes het betrekking op voerprodukte ten opsigte waarvan 'n goedkeuring vir die uitvoer daarvan ingevolge artikel 4 van die Wet verlang word.

Vereistes vir goedkeuring
3.
'n Goedkeuring in artikel 4 van die Wet bedoel, kan ten opsigte van 'n besending voerprodukte uitgereik word indien --

(a)
die betrokke besending gegradeer is in ooreenstemming met die grade in item 5 uiteengesit;

(b)
die houers waarin die betrokke besending verpak word voldoen aan die vereistes in item 9 uiteengesit;

(c)
die betrokke besending voldoen aan die verpakkingsvereistes in item 10 uiteengesit;

(d)
die betrokke houers gemerk is in ooreenstemming met die merkvereistes in item 11 uiteengesit;

(e)
die monster vir ondersoek geneem is in ooreenstemming met die me​todes in item 14 uiteengesit;  en

(f)
die betrokke besending ondersoek is in ooreenstemming met die metodes in items 15 tot 25 uiteengesit;
(g)
die voerprodukte in daardie besending aan naspeurbaarheidsver​istes in item 13 voorgeskryf, voldoen;

(h)
daardie besending ooreenkomstig die bepalings van die Regulasies Betreffende Beheer oor die Uitvoer van Voerprodukte vir ondersoek aangebied is;  en

(i)
'n inspekteur na 'n ondersoek ingevolge genoemde regulasie bevind het dat die bepalings van hierdie Standaarde en Vereistes ten opsigte van die betrokke besending nagekom is.

GEHALTE- EN VOERPRODUKTEVEILIGHEIDSTANDAARDE

Algemeen

4.
Voerprodukte wat vir uitvoer bestem is, moet aan die vereistes in hierdie deel uiteengesit, voldoen.

Grade van voerprodukte
5.
(1)
Die grade vir die verskillende tipes voerprodukte soos volg:

(a)
Hooiprodukte:










Graad


(i)
Hooi (uitgesonderd lusern) .............................
H1

(ii)
Lusernhooi .....................................................
L1









L2

(iii)
Lusernmeel (fyngemaal) ................................
LM1F









LM2F

(iv)
Lusernmeel (grofgemaal) ...............................
LM1C









LM2C

(b)
Voerprodukte afkomstig van graan:

(i)
Graansorghummeel .......................................
K1

(ii)
Oliesaadmeel .................................................
OM1

(iii)
Oliesadkoekmeel ...........................................
OC1

(iv)
Koringvoersemels ..........................................
WB1

(v)
Koringfynvoersemels .....................................
WP1

(vi)
Ryssemels .....................................................
RB1

(vii)
Gebalanseerde rantsoene..............................
BR1

(c)
Dierlike neweprodukte:

(i)
Vleis-, been-, bloed- of karkasmeel ..........................
DP1


(2)
Behoudens die toelaatbare afwykings in Tabel voorgeskryf, moet --

(a)
alle grade voerprodukte uitgesonderd hooiprodukte --

(i)
vry wees van bederf of skimmel;

(ii)
vry wees van 'n galsterige, suur, aanstootlike of muwwe reuk of smaak;

(iii)
vry wees van nat of gekoekte kolle;

(iv)
nie 'n oormatige hoë temperatuur hê nie;

(v)
onderhewig aan die bepalings soos uiteengesit in subitem 26(7), vry wees van insekte;

(vi)
nie met 'n giftige stof behandel wees wat dit ongeskik vir menslike of dierlike gebruik maak nie;

(vii)
in die geval van semels en graansorghummeel 'n voggehalte van hoogstens 12,5 persent hê;

(viii)
nie meer as 6 persent vreemde voorwerpe bevat nie;  en

(ix)
in die geval van graansorghummeel minstens 95 persent (m/m) deur 'n 1,25 mm-handsif gaan;

(b)
alle hooiprodukte moet -

(i)
nie nat, gesweet, geskimmel of warm wees nie;

(ii)
gesond, soet en koel wees;

(iii)
vry wees van vreemde voorwerpe;

(iv)
vry wees van skadelike plante of dele daarvan;  en

(v)
vry wees van ander soorte hooi.

(c)
lusernhooi en -meel moet benewens soos uiteengesit in subre​gulasies (b)(i), (ii), (iii), (iv) en (v) -

(i)
van 'n ertjie-groen kleur wees:  Met dien verstande dat grade L2, LM2F en LM2C van 'n effens verblykte groen kleur mag wees;

(ii)
in die geval van grade L1, LM1F en LM1C afkomstig wees van jong blaarryke lusern;

(iii)
in die geval van grade L2, LM2F en LM2C afkomstig wees van blaarryke maar ouer en growwer lusern;

(iv)
in die geval van grade LM1F en LM1C minstens 16 persent proteïen (m/m) bevat;

(v)
in die geval van grade LM2F en LM2C minstens 14 persent proteïen (m/m) bevat;

(vi)
in die geval van grade LM1F en LM2F minstens 95 persent (m/m) deur die 1,4 mm-handsif gaan;

(vii)
in die geval van grade LM1C en LM2C minstens 90 persent (m/m) deur die 6,35 mm rondegatsif gaan;  en

(viii)
in die geval van lusernmeel 'n voggehalte van hoogstens 10 persent hê.


(3)
Meelprodukte mag in pilvorm uitgevoer word, maar mag dan nie meer as 3 persent van 'n bindmiddel, deur die Uitvoerende Beampte goedgekeur, hê nie.

Afwykings

6.
Die maksimum afwykings van die vereistes voorgeskryf kragtens item 5, wat toegelaat word ten opsigte van die verskillende grade, is na gelang van die geval, soos in Tabel 1 uiteengesit.

Fisiese gevare

7.
Geen besending voerprodukte mag:

(a)
enige vreemde stowwe bevat wat die maksimum perke oorskry,

(b)
enige organismes bevat wat 'n gevaar vir die diere inhou wat die maksimum perke oorskry nie.

Biologiese en chemiese gevare

8.
Geen besending van voerprodukte sal biologiese en chemiese kontaminante in hoeveelhede wat 'n potensiaal om 'n nadelige uitwerking op diere se gesondheid te veroorsaak, bevat nie.

HOUERS, VERPAKKING EN MERKVEREISTES

Houers

9.
Houers wat voerprodukte bestem vir uitvoer bevat, moet geskik, heel, skoon, droog en reukloos wees.

Verpakking

10.
(1)
Lusern en ander soorte hooi moet in bale gepers word wat ongeveer 766 mm lank, 457 mm wyd en 381 mm hoog is.


(2)
Elke baal moet met minstens twee drade met 'n deursnee van minstens 2 mm to 2,65 mm stewig gebind wees.


(3)
Voerprodukte van verskillende tipes mag nie saam in dieselfde houer verpak word nie behalwe in die geval van opgemaakte rantsoene.


(4)
Sakke moet behoorlik toegemaak wees.

Merk

Besonderhede
11.
(1)
In die geval van lusernhooi moet 'n etiket van 100 mm by 50 mm stewig aan een van die drade van elke baal vasgeheg wees waarop duidelik en leesbaar aangedui word die graad van sodanige baal in drukletters van minstens 5 mm hoog.


(2)
(a)
Elke sak wat lusernmeel bevat, moet met die merke LM1F, LM2F, 

LM1C of LM2C onderskeidelik na gelang van die graad lusernmeel in die houer, in letters en syfers minstens 500 mm hoog gemerk word op 'n plek hoogstens 75 mm van die plek waar die opening van die sak toegewerk is;  of

(b)
aan elke sak lusernmeel moet as alternatief 'n etiket 100 mm by 40 mm stewig geheg wees waarop duidelik en leesbaar aangedui is in letters minstens 5 mm hoog, die graad, uitgedruk as LM1F, LM2F, LM1C of LM2C na gelang van die graad lusernmeel wat in die sak verpak is.


(3)
Elke sak wat voerprodukte bevat, moet voor versending na die uitvoer​hawe -

(a)
met behulp van 'n sjabloon met duidelik leesbare letters en syfers van minstens 50 mm hoog, en op 'n plek hoogstens 75 mm van die plek waar die opening van die sak toegewerk is, met die kode wat die graad van die inhoud aandui, gemerk word, of

(b)
as alternatief moet aan elke sak 'n etiket met afmetings van min​stens 50 mm by 25 mm en waarop duidelik leesbaar en voluit die naam en graad van die inhoud in letters minstens 2 mm hoog aangedui word, stewig vasgeheg wees.

(c)
Die naam en adres of geregistreerde handelsmerk van die eienaar:  Met dien verstande dat dit deur 'n kode vervang mag word wat vooraf skriftelik deur die Uitvoerende Beampte goedgekeur is.
(d)
Die land van herkoms:  Met dien verstande dat geen afkortings op die uitdrukke "South Africa" alleenstaande gebruik mag word nie.
(e)
Die produsent se kode op die silo wat deur die produsent uitvoer of pakhuis, na gelang van die geval, by die Uitvoerende Beampte geregistreer is:  Met dien verstande dat --

(i)
indien 'n produsent meer as een plaas besit of bedryf, moet sodanige plase afsonderlik geregistreer word;  en

(ii)
sodanige kode voorafgegaan moet word deur die uit​drukking:  "producer", "silo", "packer", "PUC", "FBO", na gelang van die geval, of enige ander geskikte term met 'n ooreenstemmende betekenis.

Verbode besonderhede

12.
(1)
Geen bewoording, illustrasie of ander metode van begripsuitdrukking wat 'n wanvoorstelling behels of wat, regstreeks of by implikasie, 'n misleidende indruk van die inhoud skep, mag op 'n houer wat voerprodukte bevat, verskyn nie.

NASPEURBAARHEIDSVEREISTES

13.
Produsente, pakhuisbestuurders en uitvoerders moet:

(a)
die naspeurbaarheid kan bewys van voerprodukte in alle stadiums van produksie, verpakking, hantering en verspreiding;

(b)
enige persoon of verskaffer van voerprodukte kan identifiseer of enige bestanddeel wat toegevoeg of aangewend is tydens die pro​duksie of verwerking van die voerprodukte;

(c)
stelsels en prosedures in plek hê om enige voedselbesighede te identifiseer waaraan hulle voerprodukte verskaf was;

(d)
verseker dat voldoende prosedures in plek is om voerprodukte uit die handel te onttrek waar sodanige voerprodukte 'n ernstige gesondheidsrisiko vir verbruikers inhou;

(e)
voerprodukte wat geïdentifiseer is as voedsel wat 'n ernstige gesondheidsrisiko vir verbruikers inhou, dadelik uit die handel te onttrek;

(f)
die Uitvoerende Beampte dadelik van sodanige onttrekking verwittig;

(g)
indien versoek, die Uitvoerende Beampte dadelik voorsien met enige inligting of dokumentasie soos gemeld in (a), (b), (c), (d), (e) of (f);  en

(h)
rekords van dokumentasie soos gemeld in (g), asook enige ander relevante inligting, moet  vir ten minste twee jaar gehou word.
MONSTERNEMING
Verkryging van 'n monster
14.
(1)
'n Inspekteur moet vir die doeleindes van hierdie standaarde en vereistes, verteenwoordigende monster voerprodukte op die volgende wyse onttrek:


(2)
Ewekansige monsters.

(a)
Uit sakke.

Klein hoeveelhede voerprodukte moet uit 'n aantal sakke wat min​stens gelyk is aan die vierkantswortel van die totale aantal sakke in die besending onttrek word op so 'n wyse dat die monsters wat onttrek is, verteenwoordigend is van die hele besending.  Hierdie monsters moet deeglik gemeng word.

(b)
In losmaat:

(i)
In graan losmaathouers, uitgesonderd graansuiers.


Indien voerprodukte in losmaat in 'n losmaathouer aangebied word vir ondersoek, moet monsters op vier of vyf verskil​lende plekke in die losmaathouer met 'n massasteker onttrek word sodat die monsters wat onttrek is, verteen​woordigend is van die inhoud van die losmaathouer.  Mon​sters kan ook met die hand met gereelde tussenpose onttrek word wanneer 'n losmaathouer leeg gemaak word.  Die gesamentlike monster uit 'n losmaathouer moet deeglik ge​meng en apart gehou word.

(ii)
Uit graansuier.


Waar voerprodukte uit 'n graansuier in 'n skeepsruim gelaai word, moet monsters onttrek word met gereelde tussen​poses by die uitvloei van die verskepingsbakke op die ver​voerbande op so 'n wyse dat die monsters onttrek, verteen​woordigend sal wees van die besending wat gelaai word.  Elke aparte monsters moet deeglik gemeng word voor ver​dere ondersoek.

(iii)
'n Inspekteur mag ter enige tyd monsters onttrek uit enige plek in 'n graansuier.
(c)
Uit bale.

Een persent van die aantal bale in 'n besending moet lukraak onttrek en oopgemaak word en elke baal afsonderlik ondersoek word vir afwykings in gehaltevereistes wat deur reuk, gevoel of sig bepaal kan word.  Klein hoeveelhede van die hooi moet van elkeen van die bale wat vir ondersoek onttrek is, onttrek word op so 'n wyse dat dit verteenwoordigend van die baal is.  Voor ontleding en ondersoek moet die saamgestelde monsters deeglik gemeng word.


(3)
Monsters onttrek op die wyse soos in subitem (2) uiteengesit, word by die toepassing van hierdie standaarde en vereistes as ewekansige monsters beskou.


(4)
Afwykende monsters:  Indien 'n inspekteur tydens die onttrekking van die ewekansige monsters sou merk dat enige van die hoeveelhede voerprodukte wat uit enige sakke of bale of van 'n gedeelte van 'n losmaathouer onttrek is, ooglopend swakker voorkom of afwyk van die monsters onttrek van die res van die sakke, bale of van die ander gedeeltes van die losmaathouer moet hy slegs uit sodanige afwykende sakke, bale of gedeeltes van die losmaathouer monsters onttrek en in 'n houer gooi en dit deeglik meng.  Monsters op hierdie wyse onttrek word by die toepassing van hierdie standaarde en vereistes as afwykende monsters beskou.


(5)
Terwyl hierdie ewekansige of afwykende monsters uit houers of bale ont​rek word, word dit gelyktydig afsonderlik ondersoek vir afwykings in gehaltevereistes wat deur voel, reuk, of met die oog bepaal kan word.  Enige houers of bale wat nie aan die vereistes voldoen nie, of waaruit afwykende monsters onttrek is, moet met 'n onderskeidende teken gemerk word.

ONDERSOEKMETODES
BEPALING VAN FYNHEID EN PESENTASIE AFWYKINGS
15.
(1)
Die graad van fynheid en persentasie afwykings word bepaal soos in hierdie item uiteengesit.


(2)
Bepaling van fynheid. - Die persentasie van 'n voerproduk wat deur 'n besondere handsif moet gaan, word soos volg bepaal:

(a)
Meet 100 g voerprodukte af uit 'n ewekansige monster of uit 'n afwykende monster, na gelang van die geval;

(b)
sif die 100 g vir 60 sekondes met behulp van die voorgeskrewe sif.  Die sif moet aan weerskante met albei hande stewig vasgevat word en moet vinnig en aanhoudend in 'n naasteby sirkelvormige baan in 'n horisontale vlak beweeg word teen so 'n spoed dat nie minder as 120 en nie meer as 140 volle omwentelings in die voorgeskrewe 60 sekondes voltooi word nie.  Terwyl daar gesif word, moet die sif sodanig hanteer word dat die materiaal op die draadmaas oor die hele sifoppervlakte beweeg;

(c)
bepaal die massa van die materiaal wat deur die sif gaan en druk dit uit as 'n persentasie van die 100 g; en

(d)
sodanige persentasie verteenwoordig persentasie van fynheid in die betrokke besending..


(3)
Bepaling van persentasie stukkies ander soorte hooi in lusernmeel.

(a)
Meet 100 g lusernmeel af uit 'n ewekansige of uit 'n afwykende monster, na gelang van die geval;

(b)
sorteer die 100 g op so 'n wyse dat die stukkies ander soorte hooi behoue bly;

(c)
bepaal die massa van die stukkies ander soorte hooi aldus verkry en druk dit uit as 'n persentasie van die 100 g; en
(d)
sodanige persentasie verteenwoordig persentasie stukkies ander soort hooi in lusernmeel in die betrokke besending.


(4)
Bepaling van vreemde voorwerpe in lusernmeel en produkte afkom​stig van graan en dierkarkasse.

(a)
Meet 100 g voerprodukte af uit 'n ewekansige of uit 'n afwykende monster na gelang van die geval;

(b)
sorteer die 100 g op so 'n wyse dat die vreemde voorwerpe behoue bly;

(c)
bepaal die massa van die vreemde voorwerpe aldus verkry en druk dit uit as 'n persentasie van die 100 g; en

(d)
sodanige persentasie verteenwoordig persentasie van voorwerpe in lusernmeel en produkte afkomsig van graan en dierkarkasse in die betrokke besending.

(5)
Bepaling van vreemde voorwerpe, ander hooisoorte en skadelike plante in hooiprodukte uitgesonderd lusernmeel.

(a)
Meet 500 g hooi af uit 'n ewekansige of uit 'n afwykende monster na gelang van die geval;

(b)
sorteer die 500 g op so 'n wyse dat --

(i)
die vreemde voorwerpe;

(ii)
ander soorte hooi;  en

(iii)
skadelike plante, afsonderlik behoue bly;  en

(c)
bepaal die massa van --

(i)
vreemde voorwerpe;

(ii)
ander soorte hooi;  en

(iii)
skadelike plante afsonderlik;

en druk elk uit as 'n persentasie van die 500 g.

BEPALING VAN VOGINHOUD
16.
Die voginhoud van 'n hoeveelheid voerprodukte uitgesonderd hooi word bepaal deur middel van --

(a)
die Brabender semi-outomatiese vogtoetsapparaat;  of

(b)
die warmlugoond-metode.

Monsterneming

17.
'n Verteenwoordigende monster van minstens 70 g en hoogstens 80 g word geneem uit 'n ewekansige of 'n afwykende monster na gelang van die geval.

Maal en meng van monster

Apparaat

18.
Die volgende apparaat word benodig vir die maal en meng van die monster:

(a)
'n koffiemeul of ander geskikte meul;

(b)
'n fles met 'n inhoudsmaat van minstens 350 ml en hoogstens 400 ml en wat van 'n skroefdeksel voorsien is;

(c)
'n 2 mm-handsif.

Metode

19.
(1)
Produkte wat so fyn is dat minstens 90 persent (m/m) deur 'n 2 mm-handsif gaan, hoef nie gemaal te word nie.


(2)
Produkte wat growwer is as in subitem (1) voorgeskryf moet eers gemaal word sodat dit aan die voorgeskrewe fynheidsvereistes voldoen.


(3)
Die meul moet egalig en teen so 'n snelheid gedraai word dat die tempe​ratuur van die meel so min moontlik in die proses verhoog word (hoogstens 10°C bo kamer temperatuur) en die maalproses moet hoogstens 60 sekondes duur.


(4)
Die gemaalde produk [of die produk genoem in subitem (1) wat reeds fyn genoeg is] moet onmiddellik in 'n fels wat skoon en droog is, toegeskroef en deeglik gemeng word deur die fles vir minstens 30 sekondes gelyktydig vinnig te kantel en te draai.

Bepaling van die voginhoud deur middel van die Brabender semi-outomatiese vogtoetsapparaat

Apparaat

20.
Die apparaat wat vir die bepaling van voginhoud volgens bogenoemde metode gebruik word, is soos volg:

(a)
Brabender semi-outomatiese vogtoetsapparaat (Tipe Ha of ekwivalent);

(b)
platboom-aluminiumbakkies met 'n deursnee van ongeveer 85 mm en 'n massa van 11,5 g met 'n variasie in massa van hoogstens 0,01 g;

(c)
outomatiese laboratorium-presisiemassameter waarmee 21,5 g akkuraat tot 0,01 g gemeet kan word;

(d)
lugdigte desikkators met glaskrane;  vars geaktiveerde aluminium-oksied of silika-gel (in die vorm van growwe korrels) moet as droogmiddel in die desikkator gebruik word.

Oprigting en kontrolering van die Brabender semi-outomatiese vogtoetsapparaat

21.
Die Brabender semi-outomatiese vogtoetsapparaat asook die outomatiese laboratorium-presisiemassameter moet op 'n stewige, waterpasvoetstuk geplaas word, op 'n plek waar daar geen trek is nie.  By die oprigting van die apparaat moet die vervaardiger se instruksies noukeurig nagekom word.  Voordat daar met enige vogbe​palings begin word, moet die volgende kontroles uitgevoer word:

(i)
Die apparaat moet deur middel van die voetskroewe waterpas gestel word;

(ii)
om die instrument te kalibreer, word dit aangeskakel en gelaat om warm te word.  Die temperatuur van die drogingskompartement word deur middel van die kontaktermometer op 130°C (met 'n speling van hoogstens 3°C) gestel. Nadat die temperatuur van die drogingskompartement 130°C bereik het, word die kalibrasiestuk wat by die apparaat verskaf word in een van die uithollings in die draaitafel geplaas.  Die massameter wat in die vogtoets​apparaat ingebou is, word dan in werking gestel.  Indien 'n ander lesing as 20 persent op die gegradeerde skaal verkry word, moet die stelskroef aan die regterkant van die gegradeerde skaal losgedraai en die stelhefboom verstel word om presies 20 persent te registreeer, en die stelskroef weer vasgedraai word.  Om die nullesing te kontroleer, word die kalibrasiestuk in posisie gelaat en 'n massastuk van 2 g word op die plaat, waaraan die drie penne van die massameter geheg is, geplaas.  Indien die lesing wat geregistreer word meer as 0,1 van die nullesing op die gegradeerde skaal afwyk moet die massameter sigself ingestel word.
Metode

22.
'n Platboom-aluminiumbakkie, wat vooraf vir minstens 30 minute by 130°C verhit en daarna in 'n desikkator tot kamertemperatuur afgekoel is, word op die outomatiese laboratorium-presisiemassameter geplaas.  Die lugdroë monster moet net voor massa​meting deeglik gemeng word soos in item 20 voorgeskryf.  Genoeg van die monster word in die vogbakkie geplaas sodat die massa van die bakkie plus inhoud op 21,5 g met 'n speling van hoogstens 0,01 g, te staan kom.

Die bakkie met inhoud word in een van die uithollings in die draaitafel van die Bra​bender vogtoetsapparaat geplaas wat vooraf verhit en by 'n temperatuur van ongeveer 130°C gehou is.  Na 'n uur van verhitting van die monster by 'n temperatuur van 130°C (met 'n speling van hoogstens 3°C) word die vogpersentasie (m/m) van die monster op die gegradueerde skaal van die ingeboude massameter afgelees.

Bepaling van voginhoud deur middel van 'n warmlugoond

Apparaat

23.
Die apparaat wat in die bepaling van voginhoud volgens bogenoemde metode gebruik word, is soos volg:

(a)
Platboom-aluminiumbakkies met 'n deursnee van ongeveer 60 mm en deksels wat dig daarop pas;

(b)
lugdigte desikkator met glaskrane;  vars geaktiveerde aluminiumoksied of silika-gel (in die vorm van growwe korrels) moet as droogmiddel in die desikkator gebruik word;

(c)
aperiodiese analitiese massameter van die outomatiese of half-outoma​tiese tipe, met 'n kapasiteit van 200 g en 'n gevoeligheid van 0,1 mg;  en

(d)
elektriese warmlugoond waarvan die temperatuur gereguleer kan word en wat 'n gelykwaardige resultaat as die Brabender oond sal lewer.

Metode

24.
Hou 'n platboom-aluminiumbakkie met sy deksel vir 30 minute in 'n warmlugoond waarvan die temperatuur 130°C (met 'n speling van hoogstens 3°C).  Plaas die bakkie met deksel daarna vinnig oor in 'n desikkator en meet die massa daarvan noukeurig, nadat ruim tyd toegelaat is om tot kamertemperatuur af te koel, dit wil sê nadat dit volle hitte-ewewig met die lug in die massametingskamer bereik het.  Meet in die bakkie 'n hoeveelheid van naastenby 2 g (met 'n speling van hoogstens 0,1 g) van die monster, verkry soos in item 20 uiteengesit, noukeurig af.  Plaas die bakkie met inhoud en deksel in die warmlugoond sodat die deksel teen die bakkie leun.  Plaas die deksel op die     
bakkie presies een uur nadat die temperatuur van die oond weer 130°C (met 'n speling van hoogstens 3° C) bereik het en terwyl dit nog in die oond is.  Plaas dit daarna onmiddellik in 'n desikkatoor oor.  Meet die massa van die bakkie met sy deksel en die inhoud akkuraat sodra dit tot kamertemperatuur afgekoel het.  Trek hierdie massa af van die massa van die bakkie met die deksel en monster voor verhitting en druk die massaverlies uit as 'n persentasie van die oorspronklike massa van die monster.

Herhaling van toets

25.
Indien die resultaat van 'n toets met die Brabender of warmlugoond minder as 0,3 persent bo of onder die maksimum toegewing vir voginhoud is, moet die toets op dieselfde monster herhaal word.  Voordat 'n besending egter afgekeur word, moet 'n addisionele monster, verkry uit dieselfde of 'n bykomstige monster getoets word.  Die gemiddelde van die toetse sal geld as die voginhoud van die besending.

TOEPASSING VAN RESULTATE
26.
(1)
'n Besending voerprodukte kan deur 'n inspekteur goedgekeur word op grond van die resultate wat verkry is met 'n enkele ontleding van 'n ewekansige mon​ster, onderhewig aan die voorwaardes soos in subitem (2) tot (7) uiteengesit.


(2)
Indien die resultaat van 'n ontleding van 'n ewekansige of afwykende monster met minder as die volgende persentasies van die toelaatbare afwyking verskil, hetsy dit binne of buite die limiete is, soos in onderstaande tabel aangetoon, moet 'n tweede ontleding gedoen word ten einde die resultaat van die eerste ontleding te kontroleer.

	Toelaatbare afwyking

%
	Verskil ten opsigte van toelaatbare afwyking

%

	Groter as 0,15 maar hoogstens 0,5 ........................................
	0,10

	Groter as 0,5 maar hogstens 1 .............................................
	0,25

	Groter as 1 maar hogstens 10 ................................................
	1,0

	Groter as 10 maar hoogstens 96 ............................................
	4,0



(3)
'n Besending mag egter nie afgekeur word alvorens 'n verdere twee ont​ledings uit dieselfde of 'n addisionele ewekansige monster gedoen is nie:  Met dien ver​stande dat die gemiddelde resultaat van al sodanige ontledings ten opsigte van die betrokke besending of houers sal geld, onderhewig aan die voorwaardes soos in sub​item (5) tot (7) uiteengesit.


(4)
Basis vir die goed- of afkeur van 'n besending of gedeelte daarvan:  Sakke of bale met voerprodukte wat nat geword het en waarvan die inhoud daardeur benadeel word, ongeag die aantal in enige besending of trok, afsonderlik afgekeur vir uitvoer en verwyder:  Met dien verstande dat indien meer as 10 persent van die sakke in die besending nat is, die hele besending afgekeur moet word.


(5)
'n Inspekteur moet, indien hy of sy 'n afwykende monster ingevolge item 14(4) onttrek het, die besending afkeur indien die gemiddelde resultate van minstens ontledings van die afwykende monster nie voldoen aan die vereistes wat in items 4, 5, 6 en 7 voorgeskryf word nie.


(6)
'n Besending van voerprodukte waarvan die inhoud 'n uitermate hoë tem​peratuur het, moet vir uitvoer afgekeur word.  Sodanige besending mag na afkoeling weer aangebied word vir inspeksie.


(7)
Waar lewende insekte tydens ondersoek aangetref word --

(a)
op of tussen sakke;

(b)
op of tussen voerprodukte;  of

(c)
in losmaathouers;

moet die besending in sy geheel afgekeur word:  Met dien verstande dat die besending na beroking weer vir inspeksie aangebied mag word.
AANHANGSEL
MAKSIMUM PERSENTASIE TOELAATBARE AFWYKING (M/M) VIR HOOIPRODUKTE.
	(a)
Hooi (uitgesonderd lusern):  Aard van afwyking
	Maksimum persentasie toelaatbare afwyking (m/m)

Graad H1

	Ander soorte hooi .............................................
	10

	Vreemde voorwerpe .........................................
	2

	Skadelike plante ...............................................
	0,25

	(b)
Lusernhooi:  Aard van afwyking
	Graad L1
	Graad L2

	Ander soorte hooi .............................................
	4
	8

	Vreemde voorwerpe .........................................
	2
	2

	Skadelike plante ...............................................
	0,25
	0,25

	(c)
Lusernmeel:  Aard van afwyking
	Graad LM1F
	Graad LM2F
	Graad LM1C
	Graad LM2C

	Stukkes ander soorte hooi ................................
	4
	8
	4
	8

	Vreemde voorwerpe .........................................
	2
	2
	2
	2

	Veselinhoud ......................................................
	20
	24
	20
	24



